
Shkup, Korrik 2019


Në bazë të nenit 19 paragrafi 2 pika 1 të Ligjit për ndërmarrjet publike (“Gazeta zyrtare e RM”, nr. 38/96; 09/97; 06/02; 40/03; 49/06; 22/07; 83/09; 97/10; 06/12; 119/13; 41/14; 138/14; 25/15; 61/15; 39/16; 64/18 dhe 35/19), Këshilli Drejtues i Ndërmarrjes Publike Higjiena Komunale - Shkup, në seancën 25-të të rregullt, të mbajtur me datë 17.07.2019, solli


	


S T A T U T
I NDËRMARRJES PUBLIKE HIGJIENA KOMUNALE - SHKUP




1. DISPOZITA TË PËRGJITHSHME


Neni 1
	Me Statutin e Ndërmarrjes Publike Higjiena Komunale - Shkup (në tekstin e mëposhtëm: Ndërmarrja) rregullohet organizimi dhe mënyra e kryerjes së veprimtarisë, menaxhimi dhe udhëheqja me Ndërmarrjen, aktet e përgjithshme dhe procedura e sjelljes së tyre, si dhe çështje tjera relevante për kryerjen e veprimtarisë dhe punës së Ndërmarrjes.

Neni 2
	Qyteti i Shkupit  është themelues i Ndërmarrjes dhe i ka të gjitha të drejtat dhe obligimet që dalin nga Ligjet dhe dispozitat tjera. 

Neni 3
	Ndërmarrja Publike Higjiena Komunale - Shkup themelohet për kryerjen e veprimtarisë komunale si veprimtari e interest publik.

Neni 4
	Ndërmarrja është e organizuar si ndërmarrje publike me ndarjen e ish Ndërmarrjes Publike Komunale Komunalec - Shkup, me Vendimin për ndarjen e Ndërmarrjes në disa ndërmarrje publike nr. 02-8800/7 të datës 08.10.1992. Si veprimtari komunale e organizuar daton që nga viti 1906. Me Vendim Sreg. 16602/92 të datës 29.12.1992, në rregjistrin gjyqësor është regjistruar organizimi i Ndërmarrjes Publike e ndarë dhe emri i ndërmarrjes është Ndërmarrja Publike "Higjiena Komunale" C.O. Shkup. Me Vendim P.Treg.nr.1470/2001 të datës 03.10.2001 Ndërmarrja Publike "Higjiena Komunale" C.O. Shkupi është në pajtim me Ligjin mbi Ndërmarrjet Publike edhe atë si  Ndërmarrjet Publike Higjiena Komunale - Shkup.

Neni 5
	Në punën e Ndërmarrjes gjuhë zyratere është gjuha maqedonase dhe shkrimi i saj kirilik.
Në punën e Ndërmarrjes, përveç gjuhës maqedonase dhe shkrimit të saj kirilik, gjithashtu gjuhë zyrtare është edhe gjuha shqipe dhe shkrimi i saj, si gjuhë dhe shkrim që e përdorim së paku 20% e qytetarëve të qytetit të Shkupit.


2. FIRMA DHE SELIA

Neni 6
Firma e Ndërmarrjes shkruhet:
Јавно претпријатие Комунална хигиена - Скопје
Ndërmarrja publike Higjiena komunale - Shkup
Emri i shkurtuar i firmës shkruhet:
ЈП Комунална хигиена - Скопје
NP Higjiena komunale - Shkup.

Neni 7
	Selia e Nërmarrjes është në Shkup, nër rr. 516 nr. 10.

Neni 8
	Për ndryshimin e firmës dhe selisë së Ndërmarrjes vendos Këshilli Drejtues i Ndërmarrjes, pas pëlqimit paraprak nga Themeluesi.



3. VULA DHE VULA POSTARE

Neni 9
	Në punën e saj Ndërmarrja përdor vulë dhe vulë postare.
	Vula ka formën e rrethit, me diameter prej 32mm, në të cilin në pjesën lartë është shënuar teksti: Јавно претпријатие Комунална хигиена - Скопје, kurse në pjesën e poshtme është shënuar teksti: Ndërmarrja publike Higjiena komunale - Shkup.	
	Ndërmarrja përdor edhe vulë të vogël në formë të rrethit,  me diameter prej 25mm, në të cilën është shkruar shkurtesa e firmës: ЈП Комунална хигиена - Скопје, NP Higjiena komunale - Shkup.
	Secila vulë përmban numër rendor sipas të cilit është lëshuar.

Neni 10
	Ndërmarrja ka vulë postare në fomë drejtkëndore me dimesione 60mm x 30mm dhe në të është shënuar teksti:
	Ndërmarrja ka vulë postare në formë drejtkëndore me dimesione 60mm x 30mm dhe në të është shënuar teksti:
	Јавно претпријатие Комунална хигиена - Скопје
	Ndërmarrja publike Higjiena komunale - Shkup
		
Број / numër_______________
	Дата / data ____________		



Neni 11
	Mënyra e përdorimit, trajtimit dhe ruajtjes së vulës dhe vulës postare të Ndërmarrjes rregullohet me vendim të Drejtorit, në pajtim me Ligjin.


Neni 12
Ndërmarrja ka stemë me të cilin krijon identitet vizuel, imazh të qartë dhe të njohur të NP Higjiena Komunale - Shkup. Në stemë janë të përfshira simbolet si vijojnë:
·  Rreth - formë që asocon në lëvizje të vazhdueshme, veprim, zhvillim, energji të plotë dhe përfshirje;
· Ylber - simbol që asocon në pastërti, freski pas pastrimit;
· Gjurmë nga fshesa - simbol që asocon në gjurmë nga pastrimi;
· Shkupi - simbol i thjeshtë i qytetit të Shkupit - Ura e gurrit e lumit Vardar dhe 
· Lumi - simbol që asocon në përkujdesje dhe aludon në atë se Ndërmarrja përkujdeset për pastërtinë e qytetit.
Ngjyra e portokaltë jep ndjenjën e energjisë, ngrohtësisë, ëmbëlsisë dhe pizitivitetit, me qëllim që simbolet e lartëpërmendura të të asocojnë në pastërti, dhe për shkak të vazhdimit të traditës paraprake për vendosjen e kësaj ngjyre.



4. PËRFAQËSIMI

Neni 13
	Në korniza të autorizimeve të veta, Ndërmarrjen e përfaqëson Drejtori i Ndërmarrjes.	Drejtori i Ndërmarrjes mundet, përmes autorizimit me shkrim të autorizojë person tjetër që ta përfaqësojë Ndërmarrjen.
	Përmbajtjen dhe vëllimin e autorizimit nga paragrafi i mëparshëm e përcakton Drejtori i Ndërmarrjes.



5. VEPRIMTARIA E NDࣿËRMARRJES

Neni 14
	Ndërmarrja është person juridik që kryen veprimtari të interest publik nga fusha e veprimtarive komunale.

Neni 15
	Në qarkullimin juridik dhe në mardhëniet me palët e treta Ndërmarrja vepron  në emër dhe llogari të saj, vetëm në kornizat e veprimtarisë që është shënuar në rregjister.	
Për detyrimet e marra ndaj palëve të treta në emër dhe llogari të saj Ndërmarrja është përgjegjëse me gjithë pronën.

   Neni 16
	Veprimtaria themelore e Ndërmarrjes është:
-38.11 mbledhja e mbetjes së parrezikshme,
- 81.29 pastrimin e rrugëve dhe heqjen e borës dhe akullit
	Përveç veprimtarisë themelore, Ndërmarrja kryen edhe aktivitete tjera: 
- 37.00 largimin e ujërave të zeza,

Neni 17
Ndërmarrja aktivitetin e saj publik e kryen në mënyrë të përhershme dhe pa ndërprerë dhe puna e saj është publike dhe transparente, në pajtim me Ligjin, këtë Statut dhe Rregulloret tjera me të cilat rregullohen kushtet dhe mënyra e kryerjes së veprimtarive të interest publik.
Ndërmarrja është e detyruar të ofrojë publicitet dhe transparencë në marrëdhëniet financiare në punën e saj materialo-financiare, në pajtim me Ligjin, këtë Statut dhe standardet ndërkombëtare financiare për sektorin publik.



6. ORGANIZIMI I NDËRMARRJES

Neni 18
Ndërmarrja në kryerjen e veprimtarisë nga interesi publik organizohet në mënyrë që të sigurojë unitet, efikasitet dhe sukses maksimal në procesin e punës.
	Veprimtaria e Ndërmarrjes organizohet në kornizat e njësive organizative.
	Njësitë organizative të Ndërmarrjes përfaqësojnë dhe veprojnë si tërësi unike në kornizat e Ndërmarrjes dhe nuk kanë statusin e personave juridik.
	

Neni 19
	Ndërmarrja organizohet në njësi organizative si vijon:
1. SEKTORE 
- Mbështetje e Menaxhmentit,
- Higjiena Komunale,
- Mbetje Industriale të Parrezikshme,
- Aktivitete Shtesë,
- Mekanizim,
- Punë Financiare,
- Punë Juridike dhe Resurse Njerëzore dhe
- Teknologji Informatike, Kualitet dhe Zhvillim.

2. SEKSIONET E PAVARURA
- Revizion i Brendshëm,
- Furnizime Publike,
- Përgjegjësi Profesionale dhe
- EKO - Patrulla.

	Në përbërjen e njësive organizative - sektorët formohen seksione ndërsa në përbërjen e seksioneve formohen njësi.
Organizimi i Ndërmarrjes më hollësisht rregullohet me aktin e organizimit të brendshëm.




7. ORGANET E NDËRMARRJES

Neni 20
	Organet e Ndërmarrjes janë:
1. Këshilli Drejtues,
2. Këshilli Mbikqyrës për kontoll të punës material - financiare dhe 
3. Drejtori.



I. KËSHILLI DREJTUES

Neni 21
	Organi drejtues i Ndërmarrjes është Këshilli Drejtues.
	Anëtarët e Këshillit Drejtues i emëron, gjegjësisht i shkarkon Themeluesi.
	Numri dhe përbërja e anëtarëve të Këshillit Drejtues e përcakton Themeluesi.
	Për anëtar të Këshillit Drejtues emërohen përfaqësues nga rradhët e ekspertëve të afirmuar dhe të njohur në fushën e veprimtarisë komunale, duke pasur parasysh përfaqësimin e drejtë dhe adekuat të pjestarëve të të gjitha bashkësive.
	Mandati i anëtarëve të Këshillit Drejtues zgjat 4 (katë) vite. 

Neni 22
	Anëtari i Këshillit Drejtues nuk mund të ketë personalisht, përmes personit të tretë ose në bazë të çfarëdo interesi në ndërrmarje ose shoqëri tregtare e cila është në marrëdhënie biznesi me Ndërmarrjen, të cilat mundet të kenë çfardo ndikimi në pavarësinë e saj në vendimarrjen e Ndërmarrjes. Secili anëtar i Këshillit Drejtues, gjegjësisht  Drejtori i Ndërmarrjes, obligohen të paralajmërojnë Themeluesin në ekzistimin e çfardo interesi te një apo më shumë anëtarë të Këshillit Drejtues.
	Gjatë emërimit ose gjatë mandatit të anëtarëve të Këshillit Drejtues duhet të respektohet parimi jokompatibilitetit të funksioneve.

Neni 23
	Anëtarët e Këshillit Drejtues nga rradhët e veta zgjedhin kryetarin dhe zëvendës kryetarin. 
	Kryetari i Këshillit Drejtues e thirr dhe udhëheq me seancën e Këshillit Drejtues, është përgjegjës për punën e Këshillit Drejtues dhe kryen punë tjera të përcaktuara në pajtim me Rregulloren për punë të Këshillit Drejtues. 
	Në mungesë të kryetarit, atë e zëvendëson zëvendës kryetari i Këshillit Drejtues.

Neni 24
	Këshilli Drejtues i Ndërmarrjes:
1. E sjell Statutin;
2. Miraton programin e punës dhe zhvillimin e Ndërmarrjes; 
3. Përcakton politikën e punës;
4. Miranton raportin tremujor i cili përmban treguesin për punën finaciare të Ndërmarrjes;
5. Miraton llogarinë vjetore dhe raportin e punës së Ndërmarrjes;
6. Vendos për përdorimin e fondeve të krijuara në punën e Ndërmarrjes dhe mbulimin e humbjeve;
7. Sjell Planin Vjetor për Furnizimet Publike;
8. Sjell Programin për Investime në Ndërmarrje; 
9. Sjell Planin Financiar të Ndërmarrjes;
10. Përcakton çmimin e shërbimeve;
11. Vendos për organizimin e brendshëm të Ndërmarrjes;
12. Sjell aktin për caktimit e lartësisë së vlerës së pikëve për llogaritjen e pagave të të punësuarve në Ndërmarrje;
13. Sjell Rregulloren për pagesën e pagave të të punësuarve;
14. Formon komisione;
15. Lidh marrëveshje kolektive;
16. Vendos për udhëtimet zyrtare jashtë vendit të Drejtorit të Ndërmarrjes;
17. Sjell rregulloren e punës së Këshillit Drejtues; 
18. Sjell vendime dhe masa për mbrojtjen dhe promovimin e mjedisit jetësor; 
19. Është përgjegjës për informimin e punëtorëve;
20. Sjell akte nga fushëveprimi i punëve të Këshillit Drejtues;
21. Vendos për ankesa dhe kundërshtime të të punësuarve në Ndërmarrje, në pajtim me Ligjin dhe
22. Kryen aktivitete tjera të përcaktuara në Ligj, vendimet e Themeluesit, ky Statut dhe aktet e përgjithshme të Ndërmarrjes. 
Aktet nga neni 24 paragrafi 1, pikat 1,5,6,8,10 dhe 12 pëlqim jep Themeluesi.

Neni 25
Themeluesi, me propozim të ministrit kompetent për punën që korrespodon me veprimtarinë e Ndërmarrjes, mundet që ti jep Këshillit Drejtues të Ndërmarrjes udhëzime të karakterit të përgjithshëm në lidhje me kryerjen e aktiviteteve të caktuara nga fushëveprimi i Këshillit Drejtues të përcaktuara në nenin 24 të këtij Statuti, për të cilat konsideron se janë në interes të tij.
	Udhëzimet e karakterit të përgjithshëm nga paragrafi 1 i këtij neni nuk mund të sillen në menaxhimin e përditshëm me Ndërmarrjen.

Neni 26
Këshilli Drejtues plotësisht punon dhe vendos përderisa në seancë pjesmarrës janë më shumë se shumica nga numri i përgjitshëm i anëtarëve.
Vendimet e Këshillit Drejtues llogariten të sjellura nëse për ta kanë votuar më shumë se gjysma e numrit të anëtarëve.
Puna dhe mënyra e vendimeve të Këshillit Drejtues rregullohen me Rregulloren e punës së Këshillit Drejtues.

Neni 27
Ndërmarrja nuk mund t’i jep kryetarit ose ndonjë anëtari të Këshillit Drejtues, kryetarit dhe anëtarit të Këshillit Mbikëqyrës për kontroll të punës material - finaciare ose Drejtorit të Ndërmarrjes, hua apo garancë për hua që ata i kanë lidhur me palët e treta.


Neni 28
Anëtarët e Këshillit Drejtues në marrjen e vendimeve me të cilat i shkaktohet dëm Ndërmarrjes përgjigjen në mënyrë të pakufizuar dhe solidare për dëmin e shkaktuar me sjelljen e vendimeve të tilla.
Përgjegjësia e anëtarëve të Këshillit Drejtues përcaktohet në pajtim me dispozitat nga Ligji për shoqëritë tregtare që i referohen organeve drejtuese.

Neni 29
Këshilli Drejtues me vendim përcakton kompenzim në të holla për kryetarin, zëvendës kryetarin dhe anëtarët e tjerë të Këshillit Drejtues, si dhe për kryetarin dhe anëtarët e Këshillit Mbikqyrës për kontroll të punës materialo - financiare.
Të gjithë anëtarët e Këshillit Drejtues dhe Këshillit Mbikqyës kanë edhe të drejta tjera lidhur me kryerjen e funksionit të tyre (përdorimin e ambienteve të punës, mjetet e nevojëshme për punë etj)




II. KËSHILLI MBIKQYRËS PËR KONTROLL TË PUNËS MATERIALO-FINANCIARE

Neni 30
	Organi për kryerjen e kontrollit të punës material-financiare të Ndërmarrjes është Këshilli Mbikqyrës për kontroll të punës material-financiare (në tekstin e mëposhtëm: Këshilli Mbikqyrës).
	Këshilli Mbikqyrës përbëhet nga 5 (pesë) anëtar të cilët i emëron, përkatësisht i shkarkon Themeluesi. 

Neni 31
Për anëtar të Këshillit Mbikqyrës emërohet personi me arsim të lartë i cili posedon njohuri dhe eksperiencë, veçanërisht nga veprimtaria e punës financiare dhe kontabilitetit.
Mandati i anëtarëve të Këshillit Mbikqyrës zgjat 4 (katër) vite. 

Neni 32
Këshilli Mbikqyrës punën e saj e kryen në pajtim me kompetencat e parashikuara me Ligj dhe këtë Statut.
Këshilli Mbikqyrës detyrimisht inspekton raportet tremujore që përmbajnë tregues për punën financiare, llogaritë vjetore dhe raportin për punen e Ndërmarrjes dhe pas inspektimit i jep mendim Këshillit Drejtues. Këshilli Drejtues nuk mundet të miratojë raportet tremujore që përmbajnë tregues të punës financiare, llogaritë vjetore dhe raportin për punën e Ndërmarrjes, nëse nuk marrin paraprakisht mendim pozitiv nga Këshilli Mbikqyrës. 
Këshilli Mbikqyrës detyrimisht mban mbledhje së paku 4 herë në vit.
	
Neni 33
	Anëtarët e Këshillit Mbikqyrës në kryerjen e kompetencave të veta me të cilat i shkaktohen dëm Ndërmarrjes përgjigjen në mënyrë të kufizuar dhe solidare për dëmin e shkaktuar me zbatimin e vendimeve të tilla.
	Përgjegjësia e anëtarëve të Këshillit Mbikqyrës përcaktohe në pajtim me dispozitat nga Ligji për shoqëri tregtare të cilat i referohen organeve drejtuese.



III. DREJTORI

Neni 34
	Organi udhëheqës i Ndërmarrjes është Drejtori.
	Drejtorin e Ndërmarrjes në bazë të konkursit publik e zgjedh Kryetari i Qytetit të Shkupit. 
	Mandati i drejtorit zgjat 4 (katër) vjet.

Neni 35
	Drejtori i Ndërmarrjes në kornizat e të drejtave dhe detyrimeve të tij: 
1. Siguron zbatimin e vendimeve dhe konkluzioneve të Këshillit Drejtues; 
2. Propozon Programin për punë dhe zhvillim të Ndërmarrjes;
3. Propozon politikën biznesore të Ndërmarrjes dhe është përgjegjës për zbatimin e saj;
4. Miraton akte dhe jep udhra dhe udhëzime për kryerjen e punëve nga fushëveprimi i tij për zbatimin e bazës së Programit për punë dhe zhvillim dhe jep propozime për ndryshimin dhe plotësimin e të njëjtës;
5. Merr pjesë në përcaktimin e kritereve për shfrytëzimin dhe alokimin e mjeteve dhe menaxhimin me mjeteve të realizuara me aktivitetin e Ndërmarrjes;
6. Koordinon aktivitetin punues të Ndërmarrjes; 
7. E përfaqëson Ndërmarrjen, lidh marrëveshje dhe ndërmerr punë të tjera juridike në pajtim me Ligjin.
8. Propozon sjelljen e akteve nga fushëveprimi i Këshillit Drejtues; 
9. Sjell Rregullore për sistematizimin e vendeve të punës në Ndërmarrje, në pajtim me Ligjin.
10. Dorëzon raport deri te Këshilli Drejtues dhe Themeluesi për rezultatet nga puna e Ndërmarrjes pas llogarisë periodike dhe vjetore.
11. Ndjek dhe analizon zbatimin e planeve dhe detyrimeve të kontraktuara dhe ndërmerr masa për zbatimin e tyre;
12. Sjell vendim për kohën e punës të të punësuarve dhe pushimin gjatë punës;
13. Sjell vendim për nevojën e krijimit të marrëdhënies së punës, orarin dhe ndërrprerjen e marrëdhënies së punës, në pajtim me Ligjin dhe vendos për të drejta dhe detyrime tjera nga marrëdhënia e punës të të punësuarve në emër të Ndërmarrjes;
14. Siguron masa për mbrojtjen e të punësuarve dhe mjedisit jetësor;
15. Sjell vendime, urdhra, udhëzime dhe autorizime dhe
16. Kryen edhe punë të tjera në pajtim me Ligjin, këtë Statut dhe aktet tjera të Ndërmarrjes. 

Neni 36 
Drejtori është i detyruar t’i dorëzojë deri te themeluesi raportet e miratuara tremujore të cilat përmbajnë tregues për punën financiare, më së voni 20 ditë pas kalimit të tremujorit. 
Drejtori është i detyruar secilin 6 muaj të dorëzojë raport për punën e Ndërmarrjes deri te Këshilli Drejtues, përkatësisht deri te Kryetarii i Qytetit të Shkupit. 
Në raportin nga paragrafi 2 i këtij neni Drejtori është i detyruar posaçërisht të dorëzojë të dhëna për llojin dhe vëllimin e punëve të kryera gjatë veprimtarisë së Ndërmarrjes, si dhe të dhëna për punën financiare.
Nëse nga raporti për punë vërtetohen lëshime dhe/ose humbje në punën financiare, Drejtori është i detyruar të njejtat t’i largojë në gjashtë muajt e ardhshëm.
Drejtori është i detyruar ta publikojë raportin tremujor i cili përmban tregues për punën financiare, llogarinë vjetore dhe raportin për punën e Ndërmarrjes në ueb faqen e Ndërmarrjes. 


Neni 37
Drejtori i Ndërmarrjes lidh marrëveshje me Kryetarin e Qytetit të Shkupit për rregullimin e marrëdhënieve me Ndërmarrjes, në të cilën konkretisht rregullohen të drejtat, përgjegjësitë dhe autorizimet në pajtim me Ligjin.
	Drejtori është përgjegjës për rezultatet e punës së tij para Kryetarit të Qytetit të Shkupit.


Neni 38
	Drejtori në zbatimin e vendimeve që i shkaktojnë dëm Ndërrmarjes përgjigje në mënyrë të pakufizuar për dëmin e shkaktuar me zbatimin e vendimeve të tilla.
	Përgjegjësia e Drejtorit përcaktohet në pajtim me dispozitat nga Ligji për shoqëritë tregtare të cilat i referohen organeve drejtuese.

Neni 39
Drejtori i Ndërmarrjes shkarkohet para skadimit të mandatit, në situatat si në vijim:
1. me kërkesë të tij; 
2. nëse shkaktohet ndonjëra nga arsyet, me të cilën sipas rregullave për marrëdhëniet e punës i pushon marrëdhënia e punës në pajtim me ligj;
3. nëse nuk punon dhe nuk vepron sipas ligjit, Statutit dhe akteve të Ndërmarrjes ose në mënyrë të pajustifikuar nuk i zbaton vendimet e Këshillit Drejtues ose vepron në kundërshtim me to;
4. nëse me neglizhencën dhe punën e tij jo të rregullt i shkakton dëm Ndërmarrjes;
5. nëse i neglizhon ose nuk i zbaton detyrimet dhe me çka do të shkaktohen dëme në kryerjen e veprimtarisë nga interesi publik i Ndërmarrjes;
6. nëse nuk dorëzon raporte në pajtim me nenin 36 paragrafi 1 dhe paragrafi 2 të këtij Statuti;
7. nëse edhe pas skadimit të afatit të caktuar në nenin 36 paragrafi 4 të këtij statute nuk i largon lëshimet ose edhe në atë afat përsëri ka lëshime dhe/ose humbje në punën financiare;
8. nëse, në pajtim me nenin 36 paragrafi 5 nga ky Statut, nuk e publikon raportin tremujor i cili përmban tregues për punën financiare të Ndërmarrjes në ueb faqen e Ndërmarrjes dhe 
9. nëse nuk zbaton Programin për punë dhe zhvillim të Ndërmarrjes. 

Neni 40
	Në rast të pushimit të mandatit të Drejtorit, mbi çfardo bazë, deri te emërimi i Drejtorit të ri, Kryetari emëron zbatues detyre Drejtor të Ndërmarrjes.

Neni 41
	Drejtori mund të caktojë një punonjës në Ndërmarrje, i cili në mungesë e zëvendëson atë dhe e udhëheq punën aktule në Ndërmarrje.
	I punësuari zëvendëson Drejtorin e Ndërmarrjes në mungesë të tij ose pengesë në kryerjen e funksionit, me të drejta dhe detyrime për të cilat do të autorizohet nga Drejtori në pajtim me Ligjin dhe këtë Statut.

Neni 42
	Dispozitat e nenit 22 të këtij Statuti do të zbatohen edhe për Drejtorin, edhe për anëtarët e Këshillit Mbikqyrës të Ndërmarrjes.





8. PUNËTORËT DREJTUES

Neni 43
	Punëtorët drejtues udhëheqin dhe organizojnë punën në njësitë organizative të cilat i drejtojnë.
	Punëtorët drejtues janë përgjegjës për rezultatet dhe ligjshmërinë e të punuarit në njësinë organizative në të cilën udhëheqin.
	Kushtet e alokimit dhe përgjegjësitë e punëtorëve drejtues, si dhe përshkrimi i obligimeve në punë përcaktohen me aktet për organizim të brendshëm dhe sistematizim të vendeve të punës në Ndërmarrje.
		

							
9. TË PUNËSUARIT NË NDËRMARRJE

Neni 44
	Të drejtat e punëtorëve në Ndërmarrje realizohen në bazë të Ligjit, Marrëveshjeve Kolektive dhe akteve të përgjitshme në Ndërmarrjes.


Neni 45
	Gjatë punësimit në Ndërmarrje zbatohet parimi i përfaqësimit të drejtë dhe adekuat të qytetarëve që ju përkasin të gjitha bashkësive pa i shkelur kriteret e profesionalizmit dhe kompetencës.

10. ORGANET DHE TRUPAT NDIHMËS

Neni 46
Për përmirësimin dhe funksionimin e suksesshëm të punës në Ndërmarrje, si dhe për realizimin të drejtave të caktuara, obligimeve dhe përgjegjësive të punonjësve  në Ndërmarrje, sipas nevojës në Ndërmarrje mund të formohen komisione të përhershme dhe të përkohshme  dhe trupa punues.
	Komisionet dhe trupat punues i formon Këshilli Drejtues dhe Drejtori i Ndërmarrjes, secili në domenin e kompetencave dhe autorizimeve të tij.
	Kompetenca, mënyra e punës dhe çështje tjera në lidhje me komisionet dhe trupat punues rregullohen me akt të përgjithshëm të Ndërmarjes.




11. AKTET E PËRGJITHSHME TË NDËRMARRJES

Neni 47
	Aktet e përgjithshme të Ndërmarrjes janë:
1. Statuti i Ndërmarrjes;
2. Rregullorja për organizimin e brendshëm të Ndërmarrjes;
3. Rregullorja për sistematizimin e vendeve të punës në Ndërmarrje;
4. Marrëveshje kolektive për rregullimin e të drejtave, obligimeve dhe përgjegjësive nga marrëdhënia e punës e punonjësve të Ndërmarrjes; 
5. Akte tjera në pajtim me Ligjin.

Neni 48
	Ky Statut është akti themelor i Ndërmarrjes.
Aktet tjera doemos duhet të jenë në pajtim me këtë Statut. 
Dispozitat nga aktet tjera të cilat janë në kundërshtim me këtë Statut nuk mundet të zbatohen.

Neni 49
	Procedura për sjelljen, ndryshimin dhe plotësimin e akteve të përgjithshme ngritet me inicim të Drejtorit, Këshillit Drejtues, Këshillit Mbikqyrës, si dhe Sindikatit shumicë.
	Drejtori, përkatësisht Këshilli Drejtues e vlerësojnë arsyeshmërine e inicimit të ngritur nga paragrafi 1 i këtij neni.

Neni 50
	Pas iniciativës së pranuar, zyrtarët në afat prej 30 ditësh e përgatitin tekstin e punuës të aktit të përgjithshëm.
	Aktet e përgjithshme doemos duhet të jenë në pajtim me dispozitat ligjore dhe me këtë Statut.

Neni 51
	Aktet e përgjithshme të Ndërmarrjes publikohen në tabelën shpalljeve dhe hynë në fuqi me ditën e publikimit, dhe përderisa është e nevojëshme pëlqimi i themeluesit, akti i përgjithshëm publikohet pas marrjes së pëlqimit. 










12. FUNKSIONIMI I NDËRMARRJES

I. Prona dhe mjetet e Ndërmarrjes

Neni 52
	Pronën e Ndërmarrjes e përbëjnë gjitha objektet, mjetet, të hollat dhe të drejtat. Ndërmarrja punon me disa xhiro-llogari sa janë të nevojëshme për realizimin e funksioneve të veta.

					
Neni 53
	Mjetet e punës së Ndërmarrjes sigurohen nga: 
1. Te hyra që i realizon Ndërmarrja;
2. Buxheti i Qytetit të Shkupit;
3. Donacione dhe subvencione;
4. Mjete kreditore dhe
5. Burime tjera të mjeteve në pajtim me Ligjin.



II.  Programi për punë dhe zhvillim të Ndërmarrjes

Neni 54
	Për punë pozitive dhe zhvillim të Ndërmarrjes, përkatësisht për sigurim të përhershme dhe kryerjen e vazhdueshme të veprimtarisë, shërbime kualitative dhe rritjen e suksesit në punë, Këshilli Drejtues sjell Programin për punë dhe zhvillim të Ndërmarrjes me propozim të Drejtorit.	 Programimi i veprimtarisë së Ndërmarrjes kryhet për një ose më shumë vjet. 
	Themeluesi jep pëlqimin për Programin për punë dhe zhvillim.
	Për realizimin e Programit për punë dhe zhvillim të Ndërmarrjes përgjegjës është Drejtori i Ndërmarrjes.


13. TRANSPARENCË NË PUNË

Neni 55
	Ndërmarrja e realizon dhe zhvillon sistemin e informimit të shfrytëzuesve të shërbimeve, si parakusht i rëndësishëm për funksionimin e saj në Qytetin e Shkupit.
	Aktet të cilat janë relevante për shfrytëzuesit e shërbimeve të Ndërmarrjes publikohen në “Gazetë zyrtare” të Qytetit të Shkupit.
	Ndërmarrja është e obliguar për punën e saj, aktivitetin dhe programet zhvillimore rregullisht ta informojë opinionin përmes mjeteve për informim publik dhe në mënyrë tjetër të përshtatshme. 


Neni 56
	Ndërmarrja është e obliguar vazhdimisht, në kohë, tërësisht dhe realisht t’i informojë punonjësit për të gjitha çështjet të cilat janë relevante për punën dhe zhvillimin e Ndërmarrjes, si dhe për realizimin e të drejtave të tyre.
	Punëtorët në Ndërmarrje informohen përmes tabelës për shpallje, bilten, gazetë të brendshme, ueb faqe të Ndërmarrjes dhe forma tjera të informimit.	







[bookmark: _GoBack]							
14. DISPOZITA KALIMTARE DHE TË FUNDIT

Neni 57
	Aktet e përgjithshme të Ndërmarrjes të përcaktuara në këtë Statut do të rregullohen dhe miratohen në afat prej 3 (tre) muajsh nga hyrja në fuqi e Statutit.
	Deri në rregullimin, përkatësisht miratimin e akteve të përgjithshme nga paragrafi paraprak do të zbatohen aktet e përgjithshme të cilat janë në fuqi, përderisa nuk janë në kundërshtim me këtë Statut.									
Neni 58
Me ditën e hyrjes në fuqi të këtij Statuti shfuqizohet Statuti i Ndërmarrjes nr.02-14671/2-1 nga data 07.12.2006, Vendimi statutor për ndryshimin e Statutit të NP Higjiena Komunale - Shkup nr. 02-1139/2 nga data 30.01.2008, Vendimi statutor për ndryshimin e Statutit të NP Higjiena Komunale - Shkup nr. 02-13081/2 nga data 15.10.2008, Vendimi statutor për ndryshimin e Statutit të NP Higjiena Komunale - Shkup nr.  02-1680 nga data 04.03.2010, Vendimi për ndryshimin e Statutit të NP Higjiena Komunale - Shkup nr.  02-4012 nga data 11.04.2011, Vendimi statutor për ndryshimin e Statutit të NP Higjiena Komunale - Shkup nr. 02-2220 nga data 17.04.2014, Vendimi statutor për ndryshimin e Statutit të NP Higjiena Komunale - Shkup nr. 02-2580 nga data 03.07.2017 dhe Vendimi statutor për ndryshimin e Statutit të NP Higjiena Komunale - Shkup nr. 02-1740 nga data 09.04.2019.

Neni 59
	Ky Statut hyn në fuqi në ditën e publikimit të tij në tabelën e shpalljes së Ndërmarrjes, pas marrjes së pëlqimit paraprak  nga Këshilli i Qytetit të Shkupit.



				
NP Higjiena Komunale - Shkup
              Këshilli Drejtues			
                   Kryetare,
______________________
Maja Shajnovska Andova

